
Математик сәяхәт 
(I сыйныфта математика+әйләнә-тирә дәресе,дәрес-сәяхәт)

Индира ӘХМӘТВӘЛИЕВА
Нурлат районы Киекле урта мәктәбенең югары квалификация категорияле башлангыч сыйныфлар укытучысы 
Максат: укучыларны «бер» һәм «күп» төшенчәләре белән таныштыру. 
Бурычлар: 

– «сан» һәм «цифр» терминнарын кертү; 

– 1 цифрын язарга өйрәтү;
– туган якның табигый урыннары, елга-күлләре белән таныштыру; 

– табигатькә сакчыл караш, бер-берсенә ярдәм итү, дулык хисләре тәрбияләү.
Дәреснең тибы: яңа белемнәрне формалаштыру.
Планлаштырылган нәтиҗәләр: 

предмет нәтиҗәләре: 

– «бер» һәм «күп» төшенчәләре белән танышу; 

– бер һәм күп предметларны чагыштырырга, төркемнәргә бүләргә өйрәнү;

– 1 цифрын язарга өйрәтү;

– күл исемнәрен истә калдыру;
шәхси нәтиҗәләр:
– укытучы ярдәмендә хезмәттәшлек итүнең гади һәм гомуми кагыйдәләрен әйтеп бирү; 
– укытучы тәкъдим иткән ситуацияләрдә фикер алышып, хезмәттәшлек итеп чишү юлларын эзләү һәм сайлау; 
– танып-белүне, кызыксынуны үстерү; 
– уку эшчәнлегенең максатын һәм нәтиҗәсен бәяли белү;
– мәктәпкә карата уңай мөнәсәбәт булдыру;
Метапредмет нәтиҗәләр:
танып белү универсаль уку гамәлләре:  
– логик фикерләү чылбырын төзү; 
– анализ, гомумиләштерү нигезендә нәтиҗә чыгару;

регулятив универсаль уку гамәлләре:
– уку гамәлләрен чишкәндә планлаштыру, контрольдә тоту, төзәтүләр кертү; 
– бәяләү нәтиҗәсен шартлы символик формада чагылдыру;
коммуникатив универсаль уку гамәлләре:
– күршең белән хезмәттәшлек итү; 
– фикерләү сәләтен үстерү, карарлар кабул итү һәм аны тормышка ашыру;
– үз фикереңне тулы, төгәл һәм ачык, аңлаешлы итеп әйтү, аны яклау. 

Эш формалары: индивидуаль,  парларда, төркемнәрдә.

Сингапур структуралары: ХАЙ ФАЙВ, ФОЛОУ ЗЕ ЛИДЕР.
Ресурслар: дәреслек (Моро М.И., Бантова М.А.. Математика. 1 нче класс, 1нче кисәк), эш дәфтәре, карточкалар, презентация.
Дәреснең технологик картасы
	Дәреснең этаплары
	Укытучы эшчәнлеге 
	Укучылар эшчәнлеге
	УУГ

	I. Оештыру өлеше
ХАЙ ФАЙВ –тынычлану сигналын куллану 


	– Хәерле көн, укучылар! Сезне күрүемә бик шат! Хәзер, әйдәгез, бер-беребезне сәламлик

	Укучыларның капма-каршы партнерлар белән сәламләшүләре:

–Сәлам, дустым! (кулларны кысышу)
– Хәлләр ничек? (җиңелчә җилкә кырыена кагу)
– Кайда булдың? (кул уйнату)

– Мин сагындым! (кулны күкрәккә кую)
– Син килдең! (кулларны җәю)
– Мин бик шат (кочаклашу, кул кысышу)
	КУУГ: сыйныфташлар һәм укытучы белән уку эшчәнлеген оештыруда хезмәттәшлек итү


	II. Яңа материалны үзләштерүгә ихтыяҗ тудыру
III. Актуальләштерү

	– Укучылар, бүген без сезнең белән математик сәяхәткә чыгарбыз.
Табышмак әйтәм, тыңлагыз, уйлагыз һәм җавап бирегез. Җавапны дөрес тапсагыз, кая юл тотачагыбызны белерсез
– Я, кайсыгыз зирәк,

Җавап бирсен тизрәк:

Колач җәеп каршы ала,
Сулышларны киңәйтә,

Кайчак ул караңгы, шомлы...

Исемен аның әйт, әйдә!

– Бик дөрес әйттегез, балалар. Безнең якта урманнар бармы? (Слайдта урман рәсеме күрсәтелә.)
– Урман ни өчен кирәк?

– Әйдәгез, балалар, саф һава сулый-сулый,   адымнарыбызны саный-саный урманга экскурсиягә барыйк әле. Авырлыклар очраса, бер-беребезгә ярдәм итәргә, булышырга икәнлеген онытмагыз, нәни дусларым!
	– Урман

Балаларның фикерләре
(Слайдтан укыйлар):

– Урман буйлап йөргән чакта
Истә тот, дустым, шуны:

Урманда син кунак кына,

Бозма һич тынычлыкны.

Балалар басалар, бер урында адымнарын санап атлыйлар.
«Сазлык»ларны сикереп чыкканда 1, 3, 5, 7, 9;

2, 4, 6, 8, 10 дип санап сикерешеп алалар.

Бераз туктап «адашып» калмасыннар дип  иптәшләрен санап алалар.

Очкан күбәләкләрне, бөҗәкләрне, кошларны, чәчәкләрне, гөмбәләрне саныйлар, чагыштыралар.

(Рәсемнәр слайдта чыга.)
	ШУУГ: үзмаксат кую
РУУГ: эшчәнлекне планлаштыру
КУУГ: тыңлый белү, диалог төзүдә һәм коллектив фикер алышуда катнашу
ТБУУГ: гомумимләштерү, уртак, аерым якларын ачыклау


	IV. Проблемалы ситуация тудыру. Уку мәсьәләсен кую

	– Урманга юл ерак, юлыбыз кулләр-елгалар яныннан уза.

– Балалар, нинди күл янына килеп җиттек икән? (Слайдта күл һәм аккошлар рәсеме)
– Аккош күле икәнен каян беләсез?
– Дөрес, балалар, чынлап та бу – Аккош күле. Киекле авылыннан ерак түгел урнашкан ул. Авылыбызның иң матур күлләренең берсе. Яз җиткәч, монда бу күлнең чын хуҗалары аккошлар кайта
– Аккошларның Кызыл китапка кертелгәнен беләсезме?
– Әйдәгез, санап карыйк әле. Ничә аккош күлдә йөзә?Ничә аккош әле суга төшмәгән?

– Дөрес, балалар.

– Әйтегез әле, ничә кара кош? Ничә аккош?

– Аккошларның биремен дә үтик инде. Слайдка карагыз әле

– Балалар,ни өчен без 1 санына туры килгән предметларны гына атадык соң?

– Ә калган рәсемнәрдә предметлар ничәү?

– Бүгенге дәрестә без сезнең белән 1 саны, 1 цифры һәм «күп» төшенчәсе белән танышырбыз

– Дәресебезнең темасы ничек булыр икән, балалар?

– Бик дөрес! Сез – бик зирәк балалар!
	– Аккош күле янына
– Бу күлдә аккошлар йөзә
Балаларның фикере тыңлана. (Тәрбия сәгатьләрендә туган авылыбызның төрле табигый урыннары турында сөйләшкәннәрне искә төшереп алабыз.)
Балаларның фикере
Берсе суда йөзә.

Суга төшмәгән аккошлар күбәү
1 кара кош,
Калганнары ак кошлар. Аккошлар күп.
(Балалар, 1 санына туры килүче рәсемнәрдәге предметларны атыйлар.)
– Чөнки,без бүген 1 саны белән танышачакбыз
(Санап та күрсәтергә мөмкиннәр. «Күп» төшенчәсен атарга булышу.)
«Бер» һәм «күп» төшенчәләре


	ТБУУГ: логик фикерләү формалаштыру


	V. Яңа теманы аңлату
VI. Белемнәрне беренчел ныгыту

.

– Балалар, безнең авыл тирәсендәге бер генә булган күлләрне атап алыйк әле
– Бик дөрес. Ә ни өчен Куш күлне атамадыгыз?

– Мин сезнең белән горурланам. Молодцы, балалар!

– Юлыбызны дәвам итеп килдек без су буена. 
Саф чишмәдәй чиста суда ак болытлар коена
– Табигатьнең матурлыгына хозурланып бара-бара, без сезнең белән Чирмешән елгасына да килеп чыкканбыз.
Елга аша ничек чыгарбыз инде? Такталар (карточкалар) бар. Шуларга 1 цифрын язып, күпер ясыйк

1 нең язу тәртибен карап китү

Утырганың бармы яр буенда, аның матурлыгын күзәтеп?! 
Кошлар жырын, суның шавын тыңлап, алам бары жанга мин сихәт. 

Яр буенда утырып, елга суы белән битләрне, кулларны юып алыйк. 
Бер-берегезгә карап, сезнең йөзегездәге бер генә нәрсәне әйтегез
– Тирә-ягыгыздагы бер һәм күп предметларны атагыз
Исеңдә тот! Сулыклар янында үзең генә йөрмә. Сулыкка чүпләр ташлама!
	Балаларның фикерләре

– Җәрмәк, Тимерче күле, Кибет күле, Аккош күле, Байкал, Ай күле, Кыңгыр күл, Топыч күле, Мәрзия күле, Алачык күле
– Чөнки Куш күл диеп аларны икәү булганга атаганнар
– Әйдәгез, күперчек ясыйк!

Пластилиннан 1 цифрын ясау

Ясаган карточкаларны тактага тезеп элеп кую
Һавада язып карау
Дәфтәрләрдә язу. Язар алдыннан дөрес утыру кагыйдәләре искә төшерелә
Куллар өчен физкульминутка
– Бер борын, бер авыз, бер баш, бер маңгай
Слайдтагы рәсемнәр буенча балаларның җаваплары
	РУУГ: кагыйдә, инструкуцияләрне истә тоту һәм аларга ияреп гамәлләр кылу


	Ял вакыты
ФОЛОУ ЗЕ ЛИДЕР
	– Бер, ике! Без бастык.
Утырдык, кабат бастык. 

Чат-чат итеп кул чаптык. 
Бер утырдык, бер бастык.

Аякларны бер урында 
Инде бераз хәл алдык,

Тып-тып-тып итеп бастык.
Юлыбызны дәвам иттек
	Берәр укучы хәрәкәт күрсәтә, башкалар аның артыннан кабатлый
	РУУГ: үз эшчәнлегеңне контрольдә тоту

	VII. Яңа белемнәрне мөстәкыйль куллану һәм тикшерү
1. Дәреслек белән эш.  
2. Дидактик уеннар. Төркемнәрдә 
эшләү

	– Менә урманга килеп тә җиттек
– Урманда үз-үзеңне тоту кагыйдәләрен дә искә төшереп алыйк инде, балалар
– Бик дөрес, кагыйдәләрне беләсез, сез – бик әдәпле балалар, мин бик шат
– Хәзер дәреслекнең 22 нче битен ачыгыз әле.
– Урманда агачлар ничәү?

– Аланда ничә чыршы үсә?
– Кызның кәрзинендә ничә гөмбә бар?

– Ә кулында?

– Рәсемгә карап, бер генә булган предметларны әйтегез әле.
– Ә нинди предметлар турында күп, дип әйтеп була?

Төркемнәргә карточкалар таратыла. Карточкаларда «бер» һәм «күп» төшенчәләренә туры килә торган рәсемнәр.
Рәсемнәрдә бөҗәкләр, кошлар, җәнлекләр, агачлар, чәчәкләр рәсемнәре
Һәр төркемгә кәрзиннәр бирелә. Ә кәрзиннәр Куян һәм Тиеннеке. Бер предмет төшкән рәсемнәрне – тиен кәрзиненә, ә күп предметлы рәсемнәрне куянның кәрзиненә тутырырга кирәк
– Балалар, бик яхшы эшләдегез, мин бик шат
– Кайтырга чыкканча урман авызындагы Изге чишмәбез (Киекле авылының Изге Чишмәсе турында фикерләшү) янында туктап ял итеп китик. Чишмәбез янына Куян һәм Тиен биргән чәчәкләрне утыртып калдырыйк
– Кайту юлына кузгалыйк
	– Урманда тавышланырга ярамый
– Агачларны сындырырга ярамый
– Кош ояларына тияргә ярамый

–Кырмыска ояларын туздырырга ярамый
– Учак ягарга ярамый
–Чүп ташлап калдырырга ярамый
– Күп (бик күп, күбәү)

– Бер чыршы үсә
– Күп (бик күп, күбәү)

– Бер гөмбә
Балаларның фикерләре
Кәрзиннәрне тутырып бетергәч, төркемнәр, алыштырып, иптәшләренекен тикшерәләр. Дөрес эшләгән төркемнәргә Тиен белән Куян чәчәкләр бүләк итәләр
Балаларның фикерләре
– Чәчәкләрдә шакмаклар ясалган, шул шакмакларга өйрәнгән 1 цифрын язып, плакаттагы аланлыкка ябыштырып куялар
– Бер урында атлый-атлый берәм-берәм слайдта чыккан предметларны карап, бер яки күп, диеп әйтә баралар. Слайдта табигатькә кагылышлы рәсемнәр чыга
	ШУУГ: үз мөмкинлекләреңне белү-белмәү чикләрен чамалау
ТБУУГ: фикерләүдә логик чылбыр төзү
РУУГ: эшләгән эшеңнең сыйфатын һәм дәрәҗәсен билгеләү. Үз эшеңә бәя бирү.

КУУГ: мәгълүмат туплауда үзара хезмәттәшлек инициативасы күрсәтү


	VIII. Рефлексия

	– Сез бүген нәрсәләр белдегез?
– Дәрестә нәрсәгә өйрәндегез?
– Нәрсәләр исегездә калды?

– Нәрсә ошады? Нәрсә ошамады? Ни өчен?
– Үзегезнең кәефегезне күрсәтегез әле. (Смайлик алалар.)

	Балаларның җаваплары
	РУУГ: укытучы һәм укучылар белән бергә класс эшчәнлегенә эмоциональ бәя бирү
ШУУГ: үз уңышларың /уңышсызлыкларың сәбәпләре турында фикер йөртү

	IX. Йомгаклау

	– Балалар, сез бүген молодцы! Дәрестә яхшы эшләдегез: күп нәрсәләр белдегез. Эшегез өчен барыгызга да рәхмәт. Уңышлар сезгә. Дәрес тәмам
	Укытучының мактавын тыңлыйлар

1 саны нәрсәгә охшаган

